
Kata alu-aluan
Ketua Pustakawan

Ketua Pustakawan UiTM
Encik Jamalludin Haji Sulaiman 

Assalamualaikum WBT dan Salam Sejahtera.

Saya memanjatkan sepenuh kesyukuran ke 
hadrat Allah S.W.T. kerana dengan limpah rah-
mat-Nya, IQRA' telah berjaya diterbitkan hasil 
kerjasama antara sidang redaksi IQRA' dan 
penulis di Perpustakaan UiTM keseluruhannya.
Setiap keluaran IQRA' menghimpunkan pel-
bagai berita yang berlangsung di Perpus-
takaan UiTM, samada berbentuk program, 
aktiviti, latihan, lawatan, ceramah, sukan, 
pencapaian dan khidmat masyarakat.

IQRA' ialah wadah penghubung antara Perpustakaan UiTM dan pembaca. Berita-berita 
yang diterbitkan mencerminkan kesungguhan perpustakaan melaksanakan amanah 
mengemudi perpustakaan demi melihat kejayaan anak bangsa pada masa hadapan. 
Tidak lengkap rasanya jika himpunan berita ini tidak diterbitkan demi rujukan generasi 
akan datang.

IQRA' telah diterbitkan secara digital dalam format buku elektronik sejak tahun 2016. Ini 
bermakna telah enam tahun IQRA' menyimpan berita tentang Perpustakaan UiTM secara  
atas talian . Kini IQRA' telah diterbitkan dalam format portal berita digital dan menjadikan 
akses pembaca kini lebih pantas. 

Suatu hari nanti, IQRA' akan mempunyai nilainya yang tersendiri terutama di kalangan 
penyelidik yang ingin merujuk tentang Perpustakaan UiTM. IQRA' dan penulisan perlu 
bergerak seiring. Penulisan ialah salah satu aktiviti pembudayaan ilmu. Penulisan bermula 
hasil cetusan daripada pembacaan menerusi pelbagai medium maklumat, samada ber-
cetak mahupun elektronik. Melalui penulisan, ilmu pengetahuan individu akan berkem-
bang dan mendorong kepada penciptaan maklumat baharu. Memetik kata-kata penu-
lis tersohor Indonesia, Pramoedya Ananta Toer, "Orang boleh pandai setinggi langit, tapi 
selama ia tidak menulis, ia akan hilang dalam masyarakat dan dari sejarah. Menulis 
adalah bekerja untuk keabadian".

Akhir kata, syabas dan tahniah saya ucapkan kepada sidang redaksi IQRA' serta para 
penulis yang telah menyumbang kepada penerbitan IQRA' kali ini. Semoga jasa baik 
tuan/puan akan dibalas dengan sebaik-baik balasan jua.

Wassalam.

Encik Jamalludin bin Haji Sulaiman,
Ketua Pustakawan UiTM.

BENGKEL ACHIEVING SOARING CITATIONS AMONG FPN LECTURERS

1 Mac 2023, Rabu, Biro Penulisan dan Penerbitan dari Fakulti Perakaunan (FPN), UiTM Cawangan Melaka 
telah menganjurkan Bengkel Achieving Soaring Citations Among FPN Lecturers bersama pensyarah dari 
Fakulti Perakaunan UiTM Cawangan Melaka. Bengkel dijalankan secara bersemuka di Bilik Kuliah KPP2, 
UiTM Cawangan Melaka, Kampus Alor Gajah, bermula jam 9.30 pagi sehingga 12.00 tengah hari dengan 
penglibatan seramai 35 orang pensyarah.

Pada sesi kali ini, disampaikan oleh Cik Hazlin Ibrahim Khan, Pustakawan Kanan, dan dibantu oleh Puan 
Roslinah Harun, Pembantu Pustakawan Kanan, PTAR UiTM Cawangan Melaka. Objektif utama pengan-
juran adalah:

- Membantu warga penyelidik UiTM mendaftar, menyemak dan mengemaskini pro�l penerbitan 
penyelidik

- Meningkatkan ketampakan dan kebolehcapaian hasil penyelidikan
- Memastikan hasil penyelidikan adalah dibawah akaun pro�l penyelidik
- Memastikan penyelidik mempunyai a�liasi UiTM yang tepat
- Membantu penyelidik mengakses maklumat citation dan h-indeks penyelidik

Semoga dengan adanya bengkel seperti ini, dapat mencapai objektif utama yang disasarkan seterusnya 
memberikan impak kepada visibility penyelidik serta pengurusan penerbitan UiTM Cawangan Melaka.

